ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
_____________________________-Ն

ՏՈՏԱԼԻԶԱՏՈՐԻ, ԱՆՄԻՋԱԿԱՆՈՐԵՆ (ԽԱՂԱՍՐԱՀՈՒՄ) ԻՆՏԵՐՆԵՏ ՏՈՏԱ​ԼԻ​​ԶԱ​ՏՈՐԻ ԿԱԶՄԱԿԵՐՊՄԱՆ ՀԱՄԱՐ ՆԱԽԱՏԵՍՎԱԾ ՀԱՄԱԿԱՐԳԻՉՆԵՐԸ ՀԱՐԿԱՅԻՆ ՄԱՐՄՆՈՒՄ ՀԱՇՎԱՌԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ
Հայաստանի Հանրապետության հարկային օրենսգրքի 278-րդ հոդվածի 4-րդ մասին համապատասխան` Հայաստանի Հանրապետության կառավարությունը որոշում է.
1. Սահմանել տոտալիզատորի, անմիջականորեն (խաղասրահում) ինտերնետ տոտալի​​զա​տորի կազմակերպման համար նախատեսված համակարգիչները հարկային մարմնում հաշվառելու կարգը` համաձայն հավելվածի:

2. Սույն որոշումն ուժի մեջ է մտնում 2018 թվականի  հունվարի 1-ից: 

Հավելված 
Հայաստանի Հանրապետության կառավարության 

2017  թվականի _____________________-ի

N _______- Ն որոշման
ՏՈՏԱԼԻԶԱՏՈՐԻ, ԱՆՄԻՋԱԿԱՆՈՐԵՆ (ԽԱՂԱՍՐԱՀՈՒՄ) ԻՆՏԵՐՆԵՏ ՏՈՏԱԼԻԶԱՏՈՐԻ ԿԱԶՄԱԿԵՐՊՄԱՆ ՀԱՄԱՐ ՆԱԽԱՏԵՍՎԱԾ ՀԱՄԱԿԱՐԳԻՉՆԵՐԸ ՀԱՐԿԱՅԻՆ ՄԱՐՄՆՈՒՄ ՀԱՇՎԱՌԵԼՈՒ ԿԱՐԳԸ
1. Սույն հավելվածով կարգավորվում են տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման գործունեության իրականացման համար նախատեսված համակարգիչները հարկային մարմնում հաշվառելու կարգի հետ կապված հարաբերությունները:

2. Տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման գործունեության իրականացման համար նախատեսված համակարգիչները հաշվառվում են հարկային մարմնի կողմից: 
3. Տոտալիզատորի կազմակերպման գործունեության մասով հարկային մարմնի կողմից հաշվառման ենթակա են տոտալիզատորի կազմակերպչի կողմից խաղադրույքների ընդունման համար նախատեսված համակարգիչները: Անմիջականորեն (խաղասրահում) ինտերնետ տոտալիզատորի կազմակերպման գործունեության մասով հարկային մարմնի կողմից հաշվառման ենթակա են խաղասրահում ինտերնետ տոտալիզատորի կազմակերպման համար նախատեսված համակարգիչները:
4. Տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման գործունեության իրականացման համար նախատեսված համակարգիչներ հարկային մարմնի կողմից հաշվառվում են Հայաստանի Հանրապետության հարկային օրենսգրքի 275-րդ հոդվածին համապատասխան հարկային մարմին ներկայացված` արտոնագրային հարկ վճարող համարվելու հայտարարության հիման վրա:

5. Հարկային մարմինը տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման գործունեության իրականացման համար նախատեսված համակարգիչները հաշվառում է ըստ առանձին հարկ վճարողների և ըստ գործունեության իրականացման վայրերի (հասցեների):
ՀԻՄՆԱՎՈՐՈՒՄ
 «ՏՈՏԱԼԻԶԱՏՈՐԻ, ԱՆՄԻՋԱԿԱՆՈՐԵՆ (ԽԱՂԱՍՐԱՀՈՒՄ) ԻՆՏԵՐՆԵՏ ՏՈՏԱԼԻԶԱ​ՏՈՐԻ ԿԱԶՄԱԿԵՐՊՄԱՆ ՀԱՄԱՐ ՆԱԽԱՏԵՍՎԱԾ ՀԱՄԱԿԱՐԳԻՉՆԵՐԸ ՀԱՐԿԱՅԻՆ ՄԱՐՄՆՈՒՄ ՀԱՇՎԱՌԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետության հարկային օրենսգրքի կիրարկումն ապահովելն է:
2. Կարգավորման հարաբերությունների ներկա վիճակը և առկա խնդիրները. 2016 թվականի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 278-րդ հոդվածի 4-րդ մասի համաձայն` տոտալիզատորի, ինտերնետ տոտալիզատորի կազմակերպման գործունեության համար նախատեսված համակարգիչները ենթակա են հարկային մարմնում հաշվառման Հայաստանի Հանրապետության կառավարության սահմանած կարգով: 
3. Առկա խնդիրների առաջարկվող լուծումները. Նախագծով առաջարկվում է սահմանել տոտալիզատորի, ինտերնետ տոտալիզատորի կազմակերպման գործունեության իրականացման համար նախատեսված համակարգիչները հարկային մարմնում հաշվառելու կարգը: Որոշման նախագծով առաջարկվում է սահմանել, որ այդ գործունեության տեսակների մասով համակարգիչների հարկային մարմնի կողմից հաշվառումն իրականացվում է հարկ վճարողի կողմից ներկայացված արտոնագրային հարկ վճարող համարվելու հայտարարության հիման վրա ըստ առանձին հարկ վճարողների և ըստ գործունեության իրականացման վայրերի (հասցեների): 
4. Կարգավորման առարկան. Նախագծի կարգավորման առարկան տոտալիզատորի, ինտերնետ տոտալիզատորի կազմակերպման գործունեության համար նախատեսված համակարգիչները հարկային մարմնում հաշվառելու կարգի սահմանելն է:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ԿԱ պետական եկամուտների կոմիտեի կողմից: 
6. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է կանոնակարգել տոտալիզատորի, ինտերնետ տոտալիզատորի կազմակերպման գործունեության իրականացման համար նախատեսված համակարգիչների հարկային մարմնում հաշվառման գործընթաց:
ՏԵՂԵԿԱՆՔ
«ՏՈՏԱԼԻԶԱՏՈՐԻ, ԱՆՄԻՋԱԿԱՆՈՐԵՆ (ԽԱՂԱՍՐԱՀՈՒՄ) ԻՆՏԵՐՆԵՏ ՏՈՏԱ​ԼԻ​​ԶԱ​ՏՈՐԻ ԿԱԶՄԱԿԵՐՊՄԱՆ ՀԱՄԱՐ ՆԱԽԱՏԵՍՎԱԾ ՀԱՄԱԿԱՐԳԻՉՆԵՐԸ ՀԱՐԿԱՅԻՆ ՄԱՐՄՆՈՒՄ ՀԱՇՎԱՌԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման համար նախատեսված համակարգիչները հարկային մարմնում հաշվառելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ
«ՏՈՏԱԼԻԶԱՏՈՐԻ, ԱՆՄԻՋԱԿԱՆՈՐԵՆ (ԽԱՂԱՍՐԱՀՈՒՄ) ԻՆՏԵՐՆԵՏ ՏՈՏԱ​ԼԻ​​ԶԱ​ՏՈՐԻ ԿԱԶՄԱԿԵՐՊՄԱՆ ՀԱՄԱՐ ՆԱԽԱՏԵՍՎԱԾ ՀԱՄԱԿԱՐԳԻՉՆԵՐԸ ՀԱՐԿԱՅԻՆ ՄԱՐՄՆՈՒՄ ՀԱՇՎԱՌԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման համար նախատեսված համակարգիչները հարկային մարմնում հաշվառելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ ՀՀ կառավարության որոշում ընդունել անհրաժեշտ չէ:
ԱՄՓՈՓԱԹԵՐԹ

«ՏՈՏԱԼԻԶԱՏՈՐԻ, ԱՆՄԻՋԱԿԱՆՈՐԵՆ (ԽԱՂԱՍՐԱՀՈՒՄ) ԻՆՏԵՐՆԵՏ ՏՈՏԱԼԻԶԱՏՈՐԻ ԿԱԶՄԱԿԵՐՊՄԱՆ ՀԱՄԱՐ ՆԱԽԱՏԵՍՎԱԾ ՀԱՄԱԿԱՐԳԻՉՆԵՐԸ ՀԱՐԿԱՅԻՆ ՄԱՐՄՆՈՒՄ ՀԱՇՎԱՌԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1
	ՀՀ տնտեսական զարգացման և ներդրումների նախարարություն

16.01.2017թ.

N05/10.4/202-17
	Առաջարկություններ և դիտողություններ չկան:
	-
	

	2
	ՀՀ ֆինանսների նախարարություն

18.01.2017թ.

N03/86/585-17
	1. Նախագծի Հավելված N1-ով սահմանված կարգի 2-րդ կետի համաձայն՝ «հարկ վճարողի հաշվառման վայրի հարկային մարմին» բառերի փոխարեն կարգի տեքստում օգտագործվել է «հարկային մարմին» բառերը:

Կարգի 5-րդ կետի համաձայն՝ հաշվառման կտրոնի նմուշը հաստատում է հարկային մարմնի ղեկավարը, իսկ 8-րդ կետի համաձայն՝ հաշվառման կտրոնները հարկային մարմնի կողմից հաշվառվում են ըստ հարկ վճարողների և ըստ գործունեության իրականացման վայրերի (հասցեների)՝ հարկային մարմնի ղեկավարի սահմանված կարգով: Այսինքն ստացվում է, որ հարկային ծառայության տարածքային մարմնի ղեկավարը կարող է հաստատել նշված կտրոնի նմուշը, ինչպես նաև սահմանել հաշվառման կարգը: Այս կապակցությամբ հայտնում ենք, որ պարզ չէ հարկային մարմնի ղեկավար ասելով տվյալ պարագայում նշված դրույթները վերաբերում են հարկային տեսչությունների ղեկավարներին, թե` վերադաս մարմնի ղեկավարին:
	Ընդունվել է
	Որոշման նախագծի հավելվածը  վերաշարադրվել է:

	
	
	2. «Իրավական ակտերի մասին» ՀՀ օրենքի 77-րդ հոդվածի 1-ին մասի համաձայն՝ նոր իրավական ակտի ընդունման կապակցությամբ փոփոխման կամ լրացման, ինչպես նաև գործողության դադարեցման ենթակա են այն բոլոր իրավական ակտերը կամ դրանց մասերը, որոնք կամ հակասում են նոր ակտում պարունակվող դրույթներին, կամ ընդգրկված են այնտեղ, իսկ 72-րդ հոդվածի 1–ին մասի «բ» կետի համաձայն՝ իրավական ակտն ուժը կորցրած է ճանաչվում, եթե իրավական ակտով կարգավորվող իրավահարաբերությունները կարգավորվում կամ կարգավորվելու են այլ իրավական ակտով: Հաշվի առնելով վերոգրյալը, առաջարկում ենք Նախագծում նախատեսել նաև ՀՀ կառավարության 2007 թվականի մարտի 22-ի «Տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման համար նախատեսված համակարգիչները հարկային մարմնի կողմից դրոշմավորելու, կնքելու ու հաշվառելու կարգը սահմանելու մասին» N386-Ն որոշումն ուժը կորցրած ճանաչելու վերաբերյալ դրույթ:
	-
	Քանի որ ՀՀ հարկային օրենսգրքի կիրարկման համար պետք է ընդունվեն բազմաթիվ կառավարություն որոշումներ` ուժը կորցրած ճանաչելով նաև ներկայումս գործող ՀՀ կառավարության որոշումները, ինչպես նաև հիմք ընդունելով «Իրավական ակտերի մասին» ՀՀ օրենքի 71-րդ հոդվածի 3-րդ, 72-րդ հոդվածի 1-ին մասերի պահանջները ՀՀ ԿԱ ՊԵԿ-ը նպատակահարմար է համարել մինչև ՀՀ հարկային օրենսգրքի ուժի մեջ մտնել գործող ՀՀ կառավարության որոշումներն ուժը կորցրած ճանաչել մեկ որոշմամբ` ուժը կորցնելու դրույթները չներառել օրենսգրքի կիրարկումն ապահովող որոշումներում: 

	
	
	3. Առաջարկում ենք Նախագծով հաստատվող կարգում նախատեսել հաշվառման կտրոնի վնասման դեպքում դրա փոխարինման մասին դրույթներ:
	Ընդունվել է 
	Որոշման նախագծի հավելվածը  վերաշարադրվել է :

	3.
	ՀՀ արդարադատության նախարարություն

08.02.2017թ
N04/14/1699-17

(N5936-17)
	        1.Նախագծի հավելված N1-ի 1-ին կետով նախատեսված կարգավորման համաձայն «Սույնով կարգավորվում է տոտալիզատորի, անմիջականորեն (խաղասրահում) ինտերնետ տոտալիզատորի կազմակերպման համար նախատեսված համակարգիչների հարկային մարմնի կողմից հաշվառելու կարգը:»:
Այս առնչությամբ գտնում ենք, որ «Իրավական ակտերի մասին» ՀՀ օրենքի 14-րդ հոդվածի պահանջներից ելնելով, ինչպես նաև հաշվի առնելով Օրենքի 43-րդ հոդվածի 7-րդ մասով նախատեսված կարգավորումները, հարկ է նշված կետում «սույնով կարգավորվում է» ձևակերպումը փոխարինել «սույն հավելվածով կարգավորվում են» ձևակերպմամբ, ինչպես նաև «կարգը» բառը փոխարինել «կարգի հետ կապված հարաբերությունները» ձևակերպմամբ:
	Ընդունվել է 
	Նախագծում կատարվել է համապատասխան փոփոխություն

	
	
	2.Նախագծի հավելված N1-ի 5-րդ կետի համաձայն հաշվառման կտրոնի նմուշը հաստատում է հարկային մարմնի ղեկավարը: Նախագծի հավելված N1-ի 8-րդ կետի համաձայն հաշվառման կտրոնները հարկային մարմնի կողմից հաշվառվում են ըստ հարկ վճարողների և ըստ գործունեության իրականացման վայրերի (հասցեների)` հարկային մարմնի ղեկավարի սահմանած կարգով:
        ՀՀ Սահմանադրության 6-րդ հոդվածի 2-րդ մասի համաձայն «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»
        Հետևաբար նշված դրույթի բովանդակությունից ելնելով՝ գտնում ենք, որ հարկային մարմնի ղեկավարն օրենքով սահմանված կարգով վերը նշված լիազորությունները տրված լինելու պարագայում միայն կարող է իրականացնել Հավելված N1-ի 5-րդ և 8-րդ կետերով սահմանված լիազորությունները: Այդ առումով, գտնում ենք, որ  Հավելված N1-ի 5-րդ և 8-րդ կետերով նախատեսված հաշվառման կտրոնի նմուշը, ինչպես նաև հաշվառման կտրոնի ներկայացման կարգը կարող են սահմանվել սույն նախագծի հավելվածով:
	Ընդունվել է 
	Նախագիծը վերաշարադրվել է և հանվել են այն պահանջները, որոնք վերաբերում են հաշվառման կտրոնի տրամադրմանը: Առաջարկի ընդունման հետ կապված ամբողջությամբ վերաշարադրվել է որոշման նախագծի հավելվածը: Հանվել են համակարգիչների հաշվառման համար լրացուցիչ դիմումների ներկայացման պահանջները` սահմանելով, որ համակարգիչները հարկային մարմնում հաշվառվում են արտոնագրային հարկ վճարելու վերաբերյալ հայտարարության հիման վրա:

	
	
	3.Նախագծի հավելված N1-ի 10-րդ կետի համաձայն տոտալիզատորի, ինտերնետ տոտալիզատորի կազմակերպման գործունեությունը դադարեցնելու, ինչպես նաև տոտալիզատորի, ինտերնետ տոտալիզատորի կազմակերպման համար նախատեսված համակարգիչները կիրառումից (օգտագործումից) հանելու դեպքում (բացառությամբ նորոգման, սպասարկման կամ համանման այլ դեպքերի), անկախ կիրառումից (օգտագործումից) հանելու ժամանակահատվածից, դրա մասին հարկ վճարողը ներկայացնում է համակարգիչները հաշվառումից հանելու վերաբերյալ դիմում` սույն  կարգի N3 ձևին համապատասխան:
Նշված կարգավորման հետ կապված, գտնում ենք,որ «Իրավական ակտերի մասին» ՀՀ օրենքի 36-րդ հոդվածի պահանջներից և իրավական ակտի դրույթները հակիրճ, առանց ավելորդ տարրերի ներկայացնելու նկատառումներից ելնելով,հարկ է Նախագծի հավելված N1-ի 10-րդ կետից հանել «դրա մասին» բառերը:
	Ընդունվել է 
	Որոշման նախագծի հավելվածը  վերաշարադրվել է :

	
	
	4.Նախագծի հավելված N1-ի 12-րդ կետի համաձայն հարկ վճարողների կողմից նոր, ինչպես նաև կիրառումից (օգտագործումից) հանված համակարգիչներ կիրառելու դեպքում այդ համակարգիչների հաշվառումն իրականացվում է սույն կարգին համապատասխան:

Նշված կարգավորման հետ կապված, գտնում ենք, որ, քանի որ «Իրավական ակտերի մասին» ՀՀ օրենքի 36-րդ հոդվածի 4-րդ մասի համաձայն նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է օգտագործել միևնույն բառերը, հասկացությունները կամ բառակապակցությունները, ուստի հարկ է Նախագծի հավելված N1-ի 12-րդ կետում «կիրառելու» բառից հետո լրացնել «(օգտագործելու)» բառը:
	Ընդունվել է
	Որոշման նախագծի հավելվածը  վերաշարադրվել է:











